
Republika e Kosovës
Republika Kosova-Republic of Kosovo

Qeveria - Vlada - Government

Zyra e Kryeministrit- Kancelarija  Premijera-Office of the Prime Minister

Sekretari i Përgjitshëm-Generalni  Sekretar- Secretary General
Në mbështetje të nenit 59 paragrafi 5 i Ligjit Nr.03/L-163 për Minierat dhe Mineralet, i ndryshuar dhe plotësuar me Ligjin Nr.04/L-158, për të identifikuar dhe intervistuar kandidatët për Bordin e Komisionit të Pavarur për Miniera dhe Minerale, Sekretari i Përgjithshëm i Zyrës së Kryeministrit shpall:

                                                           KONKURS

Për pozitat si në vijim:

Pesë (5) kandidatë për Anëtarë të Bordit të Komisionit të Pavarur për Miniera dhe Minerale/KPMM.
KUALIFIKIMI DHE PËRSHTATSHMËRIA PROFESIONALE
Një kandidat për t’u zgjedhur, duhet të posedojë një diplomë të vlefshme universitare nga një Universitet i Akredituar dhe së paku pesë (5) vite përvojë të punës cilësore profesionale në njërën nga fushat mëposhtme:
-gjeologji
-xehetari,
-inxhinieri, 
-ekonomi të tregut, 
-menaxhment, 
-kontabilitet apo 
-juridik. 
Së paku tre (3) anëtarë të Bordit të KPMM-së duhet të kenë përvojë të konsiderueshme në gjeologji ose xehetari.

Asnjë person nuk mund të emërohet nga Kuvendi i Kosovës ose të vazhdojë të shërbejë si anëtar i Bordit të KPMM nëse ai/ajo: 
· Ka ndonjë interes të drejtpërdrejt, të tërthortë pronësor, komercial apo interesa tjera monetare në një person i cili angazhohet, apo që ka për qëllim të angazhohet në një aktivitet të rregulluar me këtë ligj; 
· Ka konflikte tjera të interesit që në mënyrë të arsyeshme pritet se do të pengojnë aftësitë e tij/saj në ushtrimin e detyrave në Bordin e KPMM-së në mënyrë të rregullt, objektive dhe të pa anshme; 

· Është përcaktuar nga një gjykatë kompetente se në dhjetë vjetët e fundit para propozimit të tij/saj, ka kryer vepër penale sipas ligjit të Kosovës ose ligjit të cilitdo juridiksion tjetër;
· Është përcaktuar nga një gjykatë kompetente, asgjësi administrative apo organizatë përzgjedhëse per zbatimin e standardeve të sjelljes profesionale se në dhjetë vjetët e fundit para propozimit të tij/saj  është angazhuar në sjellje jo profesionale;
· Është zyrtar i emëruar politik, ose

· Është anëtar aktiv i ndonjë partie politike, mban mandat /pozitë të lartë brenda një partie politike ose mban një pozitë tjetër të lartë publike brenda një autoriteti publik; 

INFORMATË E PËRGJITHSHME PËR KANDIDATËT LIDHUR ME PROCEDURAT E KONKURRIMIT

Kandidatët për anëtarë të Bordit të Komisionit të pavarur për Miniera dhe Minerale duhet të dorëzojnë këto dokumente:

· CV;
· Letër motivimin; 

· Deklaratën nën betim;
· Dokumentacionet e parapara në kushtet e punësimit (dëshmitë e kualifikimit profesional, dëshmitë e përvojës së punës, pasqyrat e trustit pensional);
· Certifikatën (dëshminë) që vërteton se nuk jeni nën hetime; 
· Shtetësia e Republikës së Kosovës (kopje të pasaportës, letërnjoftimit ose certifikata e shtetësisë).

Aplikuesit duhet të plotësojnë deklaratën nën betim, në të cilën deklarojnë se ata/ato i përmbushin kushtet e kualifikimit, pavarësisë dhe të përshtatshmërisë profesionale. Çdo përgënjeshtrim material, qoftë i qëllimshëm ose nga neglizhenca, ose ndryshim material nga informatat e dhëna në deklaratën e sipërpërmendur, do të rezultojë në diskualifikimin e menjëhershëm.

Të gjithë kandidatët e interesuar mund të aplikojnë nga data 21.12.2023 deri me datë 20.01.2024, në mënyrë fizike dhe Dokumentacioni dorëzohet në Sekretariatin Koordinues të Qeverisë, Ndërtesa e Qeverisë, kati i I-rë, në Sallën Nr. 34 në zarf/pliko të mbyllur ku shkruhet emri dhe mbiemri i aplikuesit. 
Aplikimi mund të bëhet edhe përmes e-mail adresës: sekretaria.komision@rks-gov.net, po ashtu edhe përmes postës.
Në aplikacion duhet të bashkëngjiten deklarata nën-betim e cila është e publikuar me konkurs dhe të gjitha dokumentet e kërkuara sipas konkursit.

      Aplikacionet e dërguara pas mbylljes se konkursit nuk do të pranohen. 
Dokument origjinale mund të kërkohen gjatë intervistës.
Për informata shtesë mund të njoftoheni përmes telefonit 038/200 14 400.
Do të kontaktohen të gjithë kandidatët dhe do të njoftohen me arsyen e mos përzgjedhjes.

Komunitetet jo-shumicë dhe pjesëtarët e tyre, gjinia më pak e përfaqësuar, me qëllim të përmbushjes së kriterit për barazinë gjinore, dhe personat me aftësi të kufizuara inkurajohen të aplikojë për pozitat e shpallura.

Afati i konkursit është i hapur 30 ditë nga data e publikimit në ueb faqen e Zyrës së Kryeministrit.


